
ᓂᑲᐣ ᐅᑎᐸᒋᒧᐃᐧᓇᐣ ᑲᐅᑭᒪᐃᐧᐨ	
  
	
  

ᑲᓂᑲᓂᐊᐱᑕᒧᐊᐧᐨ ᐊᐊᐧᔑᒣ ᒋᒥᓄᐡᑲᒪᐠ ᐊᐊᐧᔑᔑᐃᐧ ᓇᑕᒪᑫᐃᐧᐣ ᑭᐅᐣᒋ ᐅᓇᒋᑲᑌᐸᐣ ᐅᑭᒪᐅᓂᐠ ᑲᐅᐣᒋ 
ᐱᒧᒋᑲᑌᐠ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᑲᐅᐣᒋᐊᓄᑲᓂᑕᐧ ᐁᐃᐧᐅᐣᒋ ᐅᓇᒋᑲᑌᑭᐣ ᒥᓇ ᑫᐅᐣᒋ ᒪᑕᓄᑲᑌᑭᐣ 
ᑫᐊᓄᑭᒪᑲᑭᐣ ᒋᐅᐣᒋ ᒥᓄᐡᑲᒪᑲᐠ ᐊᐊᐧᔑᔑᐃᐧ ᓇᑕᒪᑫᐃᐧᐣ. ᐅᒪ ᑕᐡ ᑲᐊᐱᑕᒪᑫᐊᐧᐨ ᐊᓂᔑᑎᐸᒋᒧᐊᐧᐠ 
ᐅᑭᒪᐅᓂᐠ ᐁᑲᐧ ᒥᓇ ᐅᑲᔭᓂ ᑭᔕᓄᑲᑕᓇᐊᐧ ᐅᑕᓄᑭᐃᐧᓂᐊᐧ ᐊᐱ ᑕᑲᐧᑭᐠ 2012 ᐊᐦᑭᐊᐧᐠ. ᑭᔭᐱᐨ ᐊᔭᐊᐧᐣ 
ᐃᐧᐣᑕᒪᑫᐃᐧᓇᐣ ᐅᑕᐱᑕᒪᑫᐠ ᑲᑭᐃᔑ ᐊᑐᐊᐧᐨ ᒪᒪᐣᑕᐊᐧᐱᑯᐠ ᐅᒪ:	
  www.sustainingchildwelfare.ca.	
  
	
  
	
  
ᐁᐡᑲᐨ ᑲᑭᐱᐊᐃᓯᓭᐊᐧᐨ	
  
	
  
ᐊᓂᔑᓂᓂᐃᐧ ᐊᐊᐧᔑᔕᐠ, ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᐅᒪ ᐅᐣᑌᕑᐃᔪ ᒥᓇ ᐱᑯ ᒥᓯᐁᐧ ᑲᓇᑕ ᐊᐦᑭᐠ 
ᐁᐧᐡᑲᐨ ᐃᑯ ᐊᔕ ᐅᑐᐣᒋᐱᒥ ᓇᓇᑭᐡᑲᓇᐊᐧ ᐅᑕᓂᒥᓭᐃᐧᓂᐊᐧ.	
  	
  	
  	
  	
  
	
  
ᐁᐧᑎ ᑲᔭᓂᒪᑕᑭᐣᑌᐠ 1870 ᐊᐦᑭᐃᐣ ᑲᓇᑕ ᐅᑭᒪᐅᐣ ᐅᑭᐸᑭᑎᓇᓇᐸᐣ ᐅᑐᓇᔓᐁᐧᐃᐧᐣ ᒪᐊᐧᐨ ᐃᑯ 
“ᒋᒪᐡᑲᐊᐧᑌᓂᐠ ᒋᑫᐧᑲᒋᐦᐃᐁᐧᒪᑲᓂᐠ”, ᐃᒪ ᓇᐣᑕ 150,000 ᐊᓂᔑᓂᓂ, ᐃᓄᐃᐟ, ᐃᐧᓴᑯᑌᐃᐧ ᐊᐊᐧᔑᔕᐠ ᐅᒪ 
ᒥᓯᐁᐧ ᑲᓇᑕ ᐊᐦᑭᐠ ᑭᐅᑕᐱᓇᑲᓄᐊᐧᐠ ᐁᑭᐃᔑ ᐸᑭᑎᓂᑕᐧ  ᐃᐡᑯᓄᑲᒥᑯᐠ ᒋᐃᔑᑲᓇᐁᐧᐣᑕᑯᓯᐊᐧᐨ, ᐊᐧᓴ 
ᐁᑭᐅᐣᒋ ᓂᑲᑌᐃᐧᓂᑕᐧ ᐅᐊᐧᑯᒪᑲᓂᐊᐧᐣᐠ ᒥᓇ ᐅᑕᔑᑫᐃᐧᓂᐊᐧᐣᐠ. ᐅᐁᐧ ᑲᑭᑲᑫᐧᑐᑕᐃᐧᐣᑕᐧ ᓄᑯᑦ ᑲᑭᔑᑲᐠ 
ᒥᑐᓂ ᐸᔭᑌ ᓂᓯᑕᐃᐧᓂᑲᑌᐠ ᐁᑭᒋ ᐊᐧᓂᑐᑕᐃᐧᐣᑕᐧ.	
  
	
  	
  
ᐁᑲᐧ ᐊᐱᐣ ᑫᑲᐟ ᑲᔭᓂᑭᔑᐱᓭᐠ 1950 ᑲᐱᒥᐃᓇᑭᐣᑌᐠ, ᐊᔕ ᐃᐁᐧ ᑲᑭᔭᓂ ᐯᓯᑲᒪᑲᐠ ᑲᑭᒪᒪᒋᐃᐧᓂᐣᑕᐧ 
ᐊᓂᔑᓂᓂᐃᐧ ᐊᐊᐧᔑᔕᐠ ᐃᐡᑯᓄᑲᒥᑯᐠ ᑲᑭᐊᐃᔑᐃᐧᓂᑕᐧ, ᑭᒋᒥᔑᐣ ᐊᓂᔑᓂᓂᐃᐧ ᐊᐊᐧᔑᔕᐠ ᑭᐅᑕᐱᓇᐊᐧᐠ 
ᐃᒪ ᐅᑲᐯᔑᐃᐧᓂᐊᐧᐠ ᐁᑲᐧ ᐊᐱᐣ ᐁᐧᒥᑎᑯᔑᐃᐧ ᑲᐯᔑᐃᐧᓂᐠ ᑭᐃᔑᐸᑭᑎᓇᐊᐧᐠ. ᒥᐦᐃᐁᐧ ᑲᑭᐃᔑᓂᑲᑌᐠ ᒣᑲᐧᐨ 
1960 ᑲᐱᒥᓭᐠ ᑲᑭᒪᒪᓂᐱᓂᑕᐧ ᐊᐊᐧᔑᔕᐠ, ᐸᓂᒪ ᐃᒪ ᓇᐣᑕ 1980 ᑲᐱᒥᓭᐠ ᑭᐳᓂᒋᑲᑌ ᐅᐁᐧ, ᔕᑯᐨ ᑭᔭᐱᐨ 
ᓄᑯᑦ ᑲᑭᔑᑲᐠ ᑐᑭᓂᐁᐧᒪᑲᐣ. ᐅᒪ ᐅᐣᑌᕑᐃᔪ, ᐊᒥ ᑲᑭᔭᓂᔑ ᐊᐣᑕᒋᑲᑌᐠ ᐊᐊᐧᔑᔑᐃᐧᑭᒪᐃᐧ ᐅᓇᑯᓂᑫᐃᐧᐣ 
ᒥᓇ ᐃᓇᓄᑭᐃᐧᓇᐣ ᓇᐊᐧᐨ ᒋᐅᐣᒋ ᑎᐸᐸᒥᐣᑕᐧ ᑲᐅᐣᑕᑲᓀᓯᐊᐧᐨ ᐊᓂᔑᓂᓂᐃᐧ ᐊᐊᐧᔑᔕᐠ. ᐁᑲᐧ ᐃᒪ 
ᐊᐊᐧᔑᔑᐃᐧᑭᒪᐃᐧᐣ ᑲᐃᓇᑌᐠ ᐅᓇᑯᓂᑫᐃᐧᐣ (CFSA), ᑭᐅᓇᒋᑲᑌᐊᐧᐣ ᑕᐡ ᐁᐧᒥᑎᑯᔑᐃᐧ ᐊᐊᐧᔑᔑᐃᐧᑭᒪᐃᐧᓇᐣ 
ᐊᐣᑎ ᑫᑕᑕᓇᓄᑭᑕᒪᑫᒪᑲᑭᐣ ᐅᒪ ᑌᑎᐸᐦᐃ ᐅᐣᑌᕑᐃᔪ ᑲᐃᔑᒥᔑᓄᐊᐧᑲᐯᔑᐊᐧᐨ ᐊᓂᔑᓂᓂᐊᐧᐠ ᒥᓇ ᑯᑕᑭᔭᐣ 
ᓇᓇᑲᐤ ᐃᓇᓄᑭᑕᒪᑫᐃᐧᓇᐣ ᑭᐅᐡᑭ ᐅᓇᒋᑲᑌᐸᓂᐣ.	
  	
  	
  
	
  
ᐅᐁᐧ ᑕᐡ ᐅᑕᓇᐠ ᑲᑭᐱᑐᑕᐃᐧᐣᑕᐧ ᒥᔑᐣ ᐊᓂᔑᓂᓂᐃᐧ ᑕᔑᑫᐃᐧᓇᐣ ᑲᑲᐯᔑᐊᐧᐨ ᐅᑭᐅᐣᒋ ᐱᑯᐱᓂᑯᓇᐊᐧ.	
  	
  	
  	
  	
  

ᐁᑲᐧ ᐅᓄᐁᐧᓂᐊᐧᐣ ᑲᑭᐃᔑᐅᐦᑯᓭᓂᑭᐣ ᑲᑭᔭᓂᒪᒪᐃᐧᑕᐦᐃᐣᑕᐧ, ᐃᐡᑯᓄᑲᒥᑯᐣᐠ ᑲᑭᑲᓇᐁᐧᐣᑕᑯᓯᐊᐧᐨ, 
ᐊᐊᐧᔑᔑᐃᐧᑭᒪᑲᐣ ᑲᑭᐅᑕᐱᓂᑯᐊᐧᐨ ᒥᓇ ᑯᑕᑭᔭᐣ ᑲᑭᐱᐃᔑ ᓇᓇᑭᐡᑲᒧᐊᐧᐨ ᒥᐦᐃᒪ ᑲᑭᔭᓄᒋ ᐊᐧᑫᐊᐧᓂᐠ 
ᐅᑕᓂᔑᓂᓂᐊᐧᑎᓯᐃᐧᓂᐊᐧ, ᑲᑭᔭᓂ ᐱᑯᐡᑲᓂᐠ ᐅᓂᑭᐦᐃᑯᒪᐃᐧᓂᐊᐧ, ᒥᓇ ᑲᑫᐧᓇᐃᐧᐅᐣᒋᓭᓂᐠ ᑫᐅᐣᒋ 
ᔓᓂᔭᑫᑕᒪᓱᐊᐧᐨ. ᒥᔑᐣ ᐊᓂᔑᓂᓂᐊᐧᐠ ᑲᑲᐯᔑᐊᐧᐨ ᐅᑕᔑᑫᐃᐧᓂᐊᐧᐠ ᐅᓇᑭᐡᑲᓇᐊᐧ ᑭᑎᒪᑭᓭᐃᐧᐣ, 
ᒥᓂᑫᐧᐊᐧᐱᓀᐃᐧᐣ ᒥᓇ ᒪᐡᑭᑭᑫᐃᐧᐣ, ᓂᓯᑎᓱᐃᐧᐣ, ᒥᔑᓄᐊᐧᐠ ᑲᑭᐸᐦᐅᐣᑕᐧ, ᐁᑲ ᐁᐅᑕᓄᑭᐃᐧᓂᐊᐧᐨ, ᒥᓇ 
ᑯᑕᑭᔭᐣ ᐊᓂᒥᓭᐃᐧᓇᐣ. ᐊᓂᔑᓂᓂᐃᐧ ᐊᐊᐧᔑᔕᐠ ᒪᐊᐧᐨ ᐃᑯ ᒥᔑᓄᐊᐧᐠ ᑲᐅᐣᒋ ᐃᐧᒋᐦᐃᑕᐧ ᐊᐊᐧᔑᔑᐃᐧ 
ᓇᑕᒪᑫᐃᐧᓂᐠ ᒥᓇ ᐃᒪ ᐅᐡᑲᑎᓯᐃᐧ ᑎᐸᑯᓂᑫᐃᐧᓂᐠ. ᓂᔭᓇᐧ ᓂᑲᓂᓭᐊᐧᐠ ᐊᓂᔑᓂᓂᐃᐧ ᐅᐡᑲᑎᓴᐠ 
ᑲᑭᔑᐱᓇᒧᐊᐧᐨ ᐅᐱᒪᑎᓯᐃᐧᓂᐊᐧ ᐊᐱᐨ ᐃᐧᐣ ᑯᑕᑭᔭᐠ ᑲᐅᐣᑕᑲᓀᓯᐊᐧᐨ. ᒥᓇ ᓴᐣᑲᓴᐧ ᓂᑲᓂᓭᐊᐧᐠ 
ᐁᐅᓂᒐᓂᔑᐊᐧᐨ ᐁᒪᐧᔦ 18 ᑲᔭᓂᑕᓱᔭᑭᐃᐧᓀᐊᐧᐨ, ᑲᐃᐧᐣ ᑲᔦ ᒋᑭᔑᑐᐊᐧᐨ ᐦᐊᔾ ᐢᑯᓫ, ᑭᑎᒪᑭᐱᒪᑎᓯᐧᐊᐠ, ᒥᓇ 
ᒪᒥᑐᓀᐣᒋᑲᓇᐱᓀᐊᐧᐠ ᒥᓇ ᐅᑎᐯᓂᒥᑯᓇᐊᐧ ᑲᐧᐣᑕ ᑫᑯᓇᐣ ᑲᐅᑕᐱᓇᒪᓱᐊᐧᐨ.	
  
	
  
ᒣᑲᐧᐨ ᐃᒪ ᑲᑭᐅᓇᒋᑲᑌᑭᐸᐣ ᑲᑕᑲᐧᑭᐠ 2009, ᑲᓂᑲᓂᐊᐱᑕᒧᐊᐧᐨ ᐊᐊᐧᔑᒣ ᒋᒥᓄᐡᑲᒪᑲᐠ ᐊᐊᐧᔑᔑᐃᐧ 
ᓇᑕᒪᑫᐃᐧᐣ ᑭᐅᓇᒋᑲᑌᐊᐧᐣ ᓇᓇᑲᐤ ᑫᐅᐣᒋ ᐱᒥᓂᔕᐦᐃᑲᑌᑭᐣ ᒥᓇ ᒋᑭᑭᓄᐡᑭᑫᒪᑲᑭᐣ ᒣᑲᐧᐨ ᓂᐦᓱᔭᑭ 
ᑲᑭᐃᓇᑯᓂᑲᑌᐠ ᒋᐃᔑᐱᒪᓄᑲᑌᐠ. ᐅᓄᐁᐧᓂᐊᐧᐣ ᐱᒥᓂᔕᐦᐃᑫᐃᐧᓇᐣ ᑕᐊᐸᑕᓄᐣ ᒋᑭᑌᐣᒋᑲᑌᐠ ᐸᑲᓂᓯᐃᐧᓇᐣ 	

–	
  ᐊᔑᐨ ᒥᓇ, ᐃᐁᐧ ᐅᑎ ᒪᐊᐧᐨ ᒋᐃᔑ ᓇᓇᑲᑕᐁᐧᐣᑲᑌᐠ ᑲᐃᔑᓇᑲᐧᑭᐣ ᐊᓂᔑᓂᓂᐃᐧ ᐊᐊᐧᔑᔑᐃᐧ ᓇᑕᒪᑫᐃᐧ 
ᐊᓄᑭᐃᐧᓇᐣ. ᒣᑲᐧᐨ ᐊᐱ ᓴᑭᐸᑲᐃᐧᐱᓯᑦ 2010, ᑲᐊᐱᑕᒪᑫᐊᐧᐨ ᐅᑭᐸᑭᑎᓇᓇᐊᐧ ᓂᐢᑕᑦ ᐅᑎᐸᒋᒧᐃᐧᓂᐊᐧ 
ᐊᓂᐣ ᑫᐃᔑᐃᐧᒋᐦᐃᐁᐧᒪᑲᐠ ᒋᒥᓄᐡᑲᒪᑲᐠ ᐊᐊᐧᔑᔑᐃᐧ ᓇᑕᒪᑫᐃᐧᐣ ᒥᓯᐁᐧ ᐅᒪ ᐅᐣᑌᕑᐃᔪ. ᐃᐁᐧ ᑕᐡ ᒪᔭᑦ 
ᑫᓂᑲᓇᑌᐠ ᐊᐸᒋᒋᑲᐣ ᐊᓂᔑᓂᓂᐃᐧ ᐃᓀᐣᑕᒧᐃᐧᓂᐠ ᒋᐅᐣᒋ ᐅᓀᐣᑕᑲᐧᐠ ᑫᐃᔑᑲᓇᐊᐧᐸᐣᒋᑲᑌᐠ ᐊᐊᐧᔑᔑᐃᐧ 
ᓇᑕᒪᑫᐃᐧᐣ.	
  	
  	
  	
  	
  	
  	
  

	
  

ᐊᑯᓇᐠ ᑲᑭᒪᑕᓄᑲᑕᒧᐊᐧᐸᐣ ᐅᑕᓄᑭᐃᐧᓂᐊᐧ ᒣᑲᐧᐨ ᑲᑕᑲᐧᑭᓂᐠ 2009, ᐅᑕᐱᑕᒪᑫᐠ ᐅᑭᐊᔭᑭᓀ ᓇᐣᑐᑕᓇᐊᐧ 
ᐊᓂᔑᓂᓂᐊᐧᐠ ᐅᓄᐣᑕᑯᓯᐃᐧᓂᐊᐧ ᑌᑎᐸᐦᐃ ᐅᐣᑌᕑᐃᔪ ᐁᐃᐧᑭᑫᐣᑕᒧᐊᐧᐨ ᐊᓂᐣ ᑲᑭᐱᐊᐃᓯᓭᐊᐧᐨ ᐱᐅᑕᓇᐠ, 
ᒋᐅᐣᒋ ᓂᓯᑕᐁᐧᐣᒋᑲᑌᓂᐠ ᑲᐃᔑᓇᓇᑭᐡᑲᒧᐊᐧᐨ ᐅᑕᓂᒥᓭᐃᐧᓂᐊᐧ ᐅᑕᐊᐧᔑᔑᒥᐊᐧ ᒥᓇ ᐅᑐᐡᑲᑎᓯᒥᐊᐧ, ᐁᑲᐧ 
ᒥᓇ ᐁᐃᐧᓄᐣᑕᒧᐊᐧᐨ ᐊᓂᐣ ᐁᔑᐊᐧᐸᐣᑕᒧᐊᐧᐨ ᑫᑭᐃᔑᑫᐧᑭᓇᒧᐊᐧᐸᐣ ᐅᑕᓂᒥᓭᐃᐧᓂᐊᐧ ᑫᐃᔑᒥᓄᓭᐊᐧᐨ. 
ᐣᑭᐱᒪᒪᑲᑌᓂᒪᒥᐣ ᑲᑭᐱ ᐸᔭᑌᑕᑯᒧᑐᐊᐧᐨ ᒥᓇ ᑲᐃᔑᑌᐯᐧᑕᒧᐊᐧᐨ ᐊᓂᔑᓂᓂᐊᐧᐠ ᐁᓇᑕᐁᐧᐣᑕᑲᐧᐠ ᒋᑭᑲᑫᐧ 
ᔕᐳᐃᐧᓂᑎᓱᓇᓂᐊᐧᑭᐸᐣ ᑲᑭᐱᐃᔑ ᐊᐧᓂᑐᒋᑲᑌᐠ ᐅᑕᓇᐠ ᐁᑲᐧ ᐸᑲᐣ ᒋᐃᓇᒋᑲᑌᐠ ᐊᐊᐧᔑᔑᐃᐧ ᓇᑕᒪᑫᐃᐧᐣ 
ᑌᐯᐧ ᒋᐃᐧᒋᐦᐃᐁᐧᒪᑲᑭᐣ ᐊᓂᔑᓂᓂᐃᐧ ᑕᔑᑫᐃᐧᓇᐣ. ᐁᑲᐧ ᐅᒪ ᒪᓯᓇᐦᐃᑲᓂᐠ ᐃᐧᐣᑕᒪᑫᒪᑲᐣ 
ᑲᑭᐃᔑᐃᐧᐣᑕᒪᐃᐧᐣᑕᐧ ᐅᑕᐱᑕᒪᑫᐠ ᐅᐁᐧ ᐊᔕ ᐁᑲᐧ ᑕᐡ ᐣᑭᐃᔑᐅᓀᑕᒥᐣ ᐊᓂᐣ ᑫᑭᑲᑫᐧᐃᔑᓇᑯᒋᑲᑌᑭᐸᐣ 
ᑫᔭᓂᔕᓂᐊᐧᐠ. ᐅᐁᐧ ᒪᓯᓇᐦᐃᑲᐣ ᑲᐃᐧᓂᐣ ᐅᒪ ᐅᑕᐱᑕᒪᑫᐠ ᐅᑲᐃᔑ ᐳᓂᑐᓯᓇᐊᐧ ᐊᓂᔑᓂᓂᐃᐧ ᐊᐊᐧᔑᔑᐃᐧ 
ᓇᑕᒪᑫᐃᐧᓂ. ᓇᐊᐧᐨ ᐃᑯ ᐊᐱᐣ ᑕᐅᐣᒋ ᐸᔭᑌᓇᑯᒋᑲᑌ ᓄᑯᑦ ᑲᑭᐃᔑᒥᑭᑫᔭᐣᐠ ᒥᓇ ᑲᑭᐃᔑ ᓂᓯᑕᐃᐧᓇᒪᐣᐠ. 
ᒣᑲᐧᐨ ᐊᒥᐱᒥ ᐸᑭᑎᓂᑲᑌᐊᐧᐣ ᑭᔭᐱᐨ ᐃᒪ ᒋᐅᒋ ᓇᓇᑫᐧᐁᐧᔑᒋᑲᑌᑭᐣ ᒥᓇ ᐊᐊᐧᔑᒣ ᒋᔭᓂ ᐱᒥᐊᓄᑲᑌᑭᐣ. 
ᐊᐱ ᑕᐡ ᑭᐃᐡᑲᐧ ᑌᐱᓇᒪᐣᑭᐣ ᐊᐃᐧᔭᐠ ᐅᑎᑭᑐᐃᐧᓂᐊᐧ, ᐊᒥ ᑫᑐᑕᒧᐊᐧᐨ ᑲᐊᐱᑕᒪᑫᐊᐧᐨ ᒋᒪᒪᐃᐧᓇᒧᐊᐧᐨ 
ᑲᑭᐸᑭᑎᓂᑲᑌᑭᐣ ᓇᑕᐁᐧᐣᑕᒧᐧᐃᓇᐣ ᒋᐃᔑᐸᑭᑎᓂᑲᑌᑭᐣ ᐊᐊᐧᔑᔑᐃᐧᑭᒪᐃᐧᓂᐠ ᒥᓇ ᒋᓇᓇᑲᒋᒋᑲᑌᑭᐣ ᑫᑯᓀᐣ 
ᑫᓂᑲᓀᐣᑕᑯᒋᑲᑌᑭᐣ ᑫᔭᓂ ᒪᑕᓄᑲᑌᑭᐣ.   

	
  
	
  
	
  
ᐊᓂᔑᓂᓂᐊᐧᐠ ᐅᐣᑌᕑᐃᔪ ᑲᑲᐯᔑᐊᐧᐨ	
  
	
  
ᑭᐡᐱᐣ ᑲᑫᐧᐃᓂᐣᑕᐧ ᐁᒧᒋᐯᔑᑫᐧᑭᓯᐊᐧᐨ ᐊᐃᐧᔭᐠ ᐅᒪ ᐅᐣᑌᕑᐃᔪ ᑲᐊᓂᔑᓂᓂᐃᐧᐊᐧᐨ ᑌᐯᐧ ᐱᑯ ᑲᐧᐣᑕ 
ᑕᐊᐃᓇᒋᒥᑯᓯᐊᐧᐠ ᑲᐃᔑᒥᔑᓀᐧᑭᓯᐊᐧᐨ ᐅᑐᐣᑕᑲᓀᓯᐃᐧᓂᐊᐧ, ᐅᑎᔑᐱᒪᑎᓯᐃᐧᓂᐊᐧ ᒥᓇ ᐅᑎᔑᑭᔐᐧᐃᓂᐊᐧ 
ᐅᒪ ᐱᑭᓯᑎᐸᐦᐊᑲᓂᐠ. ᒪᒪᐤ 134 ᑕᓯᓇᑐᐣ ᐊᓂᔑᓂᓂᐃᐧ ᑕᔑᑫᐃᐧᓇᐣ ᐊᔑᐨ ᒥᓇ ᐃᐧᓴᑯᑌᐃᐧᓂᓂᐊᐧᐠ ᒥᓇ 
ᐃᓄᐃᐟ ᐅᒪ ᐅᐣᑌᕑᐃᔪ.	
  	
  	
  	
  	
  	
  
	
  	
  	
  	
  
ᒣᑲᐧᐨ 2006 ᑲᔭᑭᐊᐧᐠ ᒪᒪᐊᐧᑭᒥᐁᐧᐃᐧᐣ ᑲᑭᑐᒋᑲᑌᑭᐸᐣ ᑭᐃᓇᒋᒧᒪᑲᑭᐣ ᐃᒪ ᓇᐣᑕ 2% ᐅᐣᑌᕑᐃᔪ 
ᑲᑲᐯᔑᐊᐧᐨ ᓇᐣᑕ 240,000 ᐊᐃᐧᔭᐠ ᑭᐃᑭᑐᐊᐧᐠ ᐁᐊᓂᔑᓂᓂᐃᐧᐊᐧᐨ. 65% ᑭᐃᑭᑐᐊᐧᐠ 
ᐁᐊᓂᔑᓂᓂᐊᐧᑭᓱᐊᐧᐨ ᐁᑲᐧ 30% ᑭᐃᑭᑐᐊᐧᐠ ᐁᐃᐧᓴᑯᑌᐃᐧᓂᓂᐃᐧᐊᐧᐨ. ᐃᒪ ᓇᐣᑕ 40% ᐊᓂᔑᓂᓂᐊᐧᐠ 
ᑲᐯᔑᐊᐧᐠ ᑭᐁᐧᑎᓄᐠ ᐅᐣᑌᕑᐃᔪ, ᐁᐧᑎ ᒪᐊᐧᐨ ᐃᔑᒥᔑᓄᐊᐧᐠ ᑭᐁᐧᑎᓄᐠ ᓀᐣᑲᐱᐦᐊᓄᐠ ᐃᓀᑫ. ᐁᑲᐧ ᑌᐱᐸᐦᐃ 
ᔕᐊᐧᓄᐠ ᐅᐣᑌᕑᐃᔪ, ᐊᓂᔑᓂᓂᐊᐧᐠ ᐅᑌᓇᐠ ᐃᔑᑲᐯᔑᐊᐧᐠ, ᐁᐧᑎ ᐃᔑᒥᓄᔑᓄᐊᐧᐠ ᐊᑐᐊᐧ, ᑐᕑᐊᐣᑐ, 
ᐦᐊᒥᓫᑕᐣ, ᐃᐧᐣᓱᕑ, ᒥᓇ ᓫᐊᐣᑕᐣ. ᐊᐊᐧᔑᒣ 75% ᐊᓂᔑᓂᓂᐊᐧᐠ ᐊᑲᐧᒋᐠ ᐃᐡᑯᓂᑲᓂᐠ ᐃᔑᑲᐯᔑᐊᐧᐠ 
ᐁᐧᒥᑎᑯᔑᐃᐧ ᑕᔑᑫᐃᐧᓂᐠ ᐃᔑᑲᐯᔑᐊᐧᐠ.	
  

ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᐃᐧᓇᐊᐧ ᒪᐊᐧᐨ ᐅᐣᒋᒥᔑᓄᐊᐧᐠ ᑲᑭᓇ ᑲᑕᓯᓄᐊᐧᐠ ᐊᓂᔑᓂᓂᐊᐧᐠ ᐅᒪ ᐅᐣᑌᕑᐃᔪ. 
ᑲᐃᓇᒋᒧᒪᑲᐠ 2006 ᒪᒪᐊᐧᑭᐣᒋᑫᐃᐧᓂᐠ, ᐊᐊᐧᔑᔕᐠ ᒥᓇ ᐅᐡᑲᑎᓴᐠ 36% ᑕᓯᓄᐊᐧᐠ ᒥᓯᐁᐧ ᑲᑕᓯᓄᐊᐧᐨ 
ᐊᓂᔑᓂᓂᐊᐧᐠ ᐅᒪ ᐅᐣᑌᕑᐃᔪ. ᒣᑲᐧᐨ 2001 ᐊᑯᓇᐠ 2006, ᐊᒥᔑᓂᓂᐃᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ (0-19) 
ᑭᐅᐣᒋᓇᐣᑭᓄᐊᐧᐠ 20% ᒥᓂᑯᐠ ᐁᑲᐧ ᐃᐧᐣ ᐁᐧᒥᑎᑯᔑᐃᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᑭᓇᐣᑭᓄᐊᐧᐠ ᑲᐃᐧᐣ ᑲᓇᑫ 
1% ᒥᓂᑯᐠ.	
  	
  	
  	
  	
  
	
  
ᒣᑲᐧᐨ ᑲᑕᓇᓄᑲᑌᐠ ᐊᓂᔑᓂᓂᐃᐧ ᐊᐊᐧᔑᔑᐃᐧ ᓇᑕᒪᑫᐃᐧᐣ ᐅᒪ ᐅᐣᑌᕑᐃᔪ	

ᒣᑲᐧᐨ ᐅᐁᐧ ᑲᐃᓇᑯᓂᑲᑌᐠ ᐊᐊᐧᔑᔑᐃᐧᑭᒪᐃᐧᐣ ᐅᒪ ᐅᐣᑌᕑᐃᔪ ᐊᓂᔑᓂᓂᐃᐧ ᐊᐊᐧᔑᔑᐃᐧ ᓇᑕᒪᑫᐃᐧᐣ ᑭᐅᐣᒋ 
ᐅᓇᒋᑲᑌ ᐃᒪ ᐊᐊᐧᔑᔑᐃᐧᑭᒪᐃᐧᓂᐠ ᑲᐃᓇᑯᓂᑲᑌᐠ	
   –	
   ᒥᐱᑯ ᐅᐁᐧ ᐯᔑᑲᐧᐣ ᑲᐅᐣᒋ ᐊᓄᑲᓂᑕᐧ ᑯᑕᑭᔭᐠ 
ᐅᐣᑌᕑᐃᔪ ᐊᐊᐧᔑᔕᐠ. ᐅᐁᐧ ᑕᐡ ᑲᑭᐃᔑ ᐅᓇᑌᑭᐸᐣ, ᐊᐊᐧᔑᔑᐃᐧ ᓇᑕᒪᑫᐃᐧᐣ ᑲᐃᓇᓄᑭᑕᒪᐃᐧᐣᑕᐧ 
ᐊᓂᔑᓂᓂᐃᐧ ᐊᐊᐧᔑᔕᐠ ᓇᓇᑲᐤ ᐸᐸᑲᐣ ᐃᓇᓄᑭᑕᒪᐊᐧᑲᓄᐊᐧᐠ. ᐊᓂᔑᓂᓂᐃᐧ ᑎᐯᐣᒋᑫᐃᐧᓇᐣ ᑕᑭᐅᐣᒋ 
ᐊᓄᑭᑕᒪᐊᐧᑲᓄᐊᐧᐠ ᐃᒪ ᐣᑯᑕᐧᓱ ᐊᓂᔑᓂᓂᐃᐧ ᐊᐊᐧᔑᔑᐃᐧᑭᒪᐃᐧᓇᐣ, ᐃᒪ ᐯᔑᐠ ᒪᒪᐤ ᓂᒥᑕᓇ ᓂᓴᓱᔕᑊ 
ᐁᐧᒥᑎᑯᔑᐃᐧ ᐊᐊᐧᔑᔑᐃᐧᑭᒪᐃᐧᓇᐣ ᑲᑕᓯᑭᐣ, ᓇᐣᑕ ᐅᐣᒋ ᒋᒪᒪᐃᐧ ᐃᐧᒋᓇᑯᒥᑐᐊᐧᐨ ᒋᐅᐣᒋ ᐃᐧᒋᐦᐃᐣᑕᐧ.	
  
	
  
ᑲᑭᐱᑐᑕᑯᐊᐧᐨ ᐃᐡᑯᓄᑲᒥᑯᐠ ᑲᑭᐱᑲᓇᐁᐧᐣᑕᑯᓯᐊᐧᐨ, ᒣᑲᐧᐨ 1960 ᑲᐱᒥᓭᐠ ᑲᑭᐊᐧᐅᑕᐱᓂᑕᐧ ᐊᐊᐧᔑᔕᐠ ᐁᑲᐧ 
ᒥᓇ ᐊᐊᐧᔑᔑᐃᐧᑭᒪᐠ ᑲᑭᐱᐃᔑᐱᒧᑐᐊᐧᐨ ᐅᑎᓇᓄᐃᐧᓂᐊᐧ ᑲᑭᐊᐧᐅᑕᐱᓇᐊᐧᐨ ᐊᐊᐧᔑᔕᐣ ᐅᑕᔑᑫᐃᐧᓂᐊᐧᐠ 
ᒥᐦᐅᒪ ᑲᐅᐣᒋᓭᐠ ᐁᑲ ᓇᐱᐨ ᑲᐃᐧᑌᐸᑫᐣᑕᒧᐊᐧᐨ ᐁᑲᐧ ᒥᓇ ᑲᑭᓯᐊᐧᓯᑲᐣᑕᒧᐊᐧᐨ ᐊᐊᐧᔑᔑᐃᐧᑭᒪᐃᐧ ᐊᓄᑭᐃᐧᓇᐣ 
ᐃᒪ ᒥᔑᐣ ᐃᐡᑯᓂᑲᓇᐣ ᑲᑲᐯᔑᐊᐧᐨ. ᐅᓄᐁᐧᓂᐊᐧᐣ ᑕᐡ ᑲᐃᔑᑭᑭᐡᑲᑯᐊᐧᐨ ᒥᓇ ᑯᑕᑭᔭᐣ ᐅᑐᐣᒋᐊᓂᒥᐦᐃᑯᓇᐊᐧ 
ᐊᐊᐧᔑᔑᐃᐧᑭᒪᐃᐧ ᐊᓄᑭᓇᑲᓇᐠ ᒋᑭᐅᐣᑎᓇᐊᐧᐨ ᒥᓇ ᒥᒋᒥᓇᐊᐧᐨ ᑫᐱᒥᔭᓄᑭᑕᒪᑯᐊᐧᐨ ᐁᑲᐧ ᒥᓇ 
ᐅᐣᒋᐊᓂᒥᓭᐊᐧᐠ ᑲᐊᐊᐧᔑᔑᐃᐧ ᐊᓄᑭᑕᒪᑫᐊᐧᐨ ᒋᑭᒪᐡᑲᐊᐧᑐᐊᐧᐨ ᐅᐃᐧᒋᐃᐧᑎᐃᐧᓂᐊᐧ ᐃᒪ ᑎᐱᐣᒋᑫᐃᐧᓂᐠ 
ᑲᐃᓯᓭᓂᐠ ᒋᐅᐣᒋ ᐊᓴᐧᐸᒥᐣᑕᐧ.	
  
	
  
ᐁᑲᐧ ᒥᓇ ᑲᔭᓂᐸᑭᑎᓂᑲᑌᑭᐣ ᐊᐊᐧᔑᔑᐃᐧ ᓇᑕᒪᑫᐃᐧᓇᐣ ᐁᐧᑎ ᓄᐱᒪᑲᑭᐠ ᑲᐊᔭᑭᐣ ᑕᔑᑫᐃᐧᓇᐣ ᒪᐊᐧᐨ 
ᐅᑕᓂᒥᐦᐃᑯᓇᐊᐧ ᑲᐊᓂᔑᓂᓂᐃᐧ ᐊᐊᐧᔑᔑᐃᐧ ᐊᓄᑭᑕᒪᑫᐊᐧᐨ. ᐱᒥᔭᐃᐧᐣ ᑲᔦ ᐊᓂᒪᐣ ᑭᐁᐧᑎᓄᐠ ᒥᓇ 
ᑲᑲᑫᐧᐃᔕᓇᓂᐊᐧᐠ ᓄᐱᒪᑲᒥᐠ ᑲᐊᔭᑭᐣ ᑕᔑᑫᐃᐧᓇᐣ ᑭᓇᐧᑲᐡ ᐱᒥᔭᓂᐊᐧᐣ ᒥᓇ ᒥᐢᑕᐦᐃ ᒣᑎᓂᑫᐃᐧᓂᐊᐧᐣ. ᑲᑲᑫᐧ 
ᐅᐣᑎᓂᑕᐧ ᑲᔦ ᐅᑕᓄᑭᐠ ᒥᓇ ᐁᑲ ᒋᓄᑌᐳᓇᓄᑭᐊᐧᐨ ᐊᓂᒪᐣ ᐁᑲ ᐁᑭᒥᑲᐃᐧᐣᑕᐧ ᑫᑭᑲᐡᑭᑐᐊᐧᐨ ᐅᐁᐧ ᑐᑲᐣ 
ᐃᓇᓄᑭᐃᐧᓇᐣ ᑎᐱᓇᐁᐧ ᐅᑕᔑᑫᐃᐧᓂᐊᐧ. ᐁᑲ ᑲᔦ ᑲᐊᐧᑲᐦᐃᑲᓂᑲᐠ ᐅᐣᒋᐊᓂᒥᓭᐊᐧᐠ ᐊᐊᐧᔑᔑᐃᐧᑭᒪᐠ 
ᒋᑭᔭᓄᑭᐦᐊᐊᐧᐨ ᐸᑲᐣ ᑲᐅᐣᒋᓂᐨ ᐅᑕᓄᑭᐣ ᐁᑲᐧ ᒥᓇ ᐃᒪ ᐃᔑᔭᓂᒥᓭᐊᐧᐠ ᒋᑭᒥᑲᒧᐊᐧᐨ ᑲᐧᔭᐠ ᒋᐃᔑᓇᑲᐧᓂᐠ 
ᐊᐧᑲᐦᐃᑲᓇᐣ ᒋᐃᔑ ᑲᓇᐁᐧᓂᒪᐊᐧᓱᑕᒪᑲᓄᐊᐧᐠ. ᐁᑲ ᑲᔦ ᑲᑕᑲᐧᑭᐣ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ – ᐊᐊᐧᔑᔑᐃᐧ 
ᐃᐧᒋᐦᐃᐁᐧᐃᐧᓇᐣ ᒥᓇ ᑯᑕᑭᔭᐣ ᐊᓄᑭᑕᒪᑫᐃᐧᓇᐣ ᒥᐱᑯ ᐯᔑᑲᐧᐣ ᐁᔑᓇᑭᐡᑲᒧᐊᐧᐨ ᑲᐃᔑᐊᑲᓯᑭᐣ ᒥᓇ 
ᓄᐱᒪᑲᒥᐠ ᑲᐊᔭᑭᐣ ᐊᓂᔑᓂᓂᐃᐧ ᑕᔑᑫᐃᐧᓇᐣ. ᒥᑕᐡ ᐅᒪ ᐁᔑᔭᓂᒪᐠ ᑲᐧᔭᐠ ᒋᑭᐃᔑᓇᑯᒋᑲᑌᐠ 
ᐊᐊᐧᔑᔑᐊᐧᓄᑭᑕᒪᑫᐃᐧᐣ ᒥᓇ ᐊᐊᐧᔑᒣ ᐱᑯ ᐊᓂᒥᓭᐊᐧᐠ ᑲᑲᑫ ᐊᓄᑭᑕᒪᑫᐊᐧᐨ ᐃᓂᐁᐧᓂᐊᐧᐣ 
ᑲᐃᔑᐊᓂᒥᓇᑲᐧᑭᐣ ᑫᑯᓇᐣ. 
	
  
ᐊᓂᔑᓂᓂᐃᐧ ᐱᒪᑎᓯᐃᐧᓇᐣ ᑭᐱᒥᐅᓇᒋᑲᑌᐊᐧᐣ ᒥᒋᒥᔑᓇᐧ ᒥᑕᓱᒥᑕᓇ ᑕᓱᔭᑭ ᒥᓇ ᐃᒪ ᐅᑭᐱᐃᔑ 
ᐱᒥᑲᓇᐁᐧᐣᑕᓇᐊᐧ ᑫᐃᔑᒪᐡᑲᐃᐧᓇᑲᐧᓂᐠ ᐅᑕᔑᑫᐃᐧᓂᐊᐧ ᒥᓇ ᒋᒪᐡᑲᐃᐧᓯᒪᑲᓂᐠ ᐅᑎᐯᐣᒋᑫᐃᐧᓂᐊᐧ. ᑲᑭᐱᐃᔑ 
ᐱᒥᓂᔕᐦᐊᒧᐊᐧᐨ ᐅᑕᐊᐧᔑᔑᐃᐧ ᐅᐱᑭᐦᐊᐊᐧᓱᐃᐧᓂᐊᐧ ᒥᓇ ᐅᑭᑭᓄᐦᐊᒪᐊᐧᐊᐧᓱᐃᐧᓂᐊᐧ ᒥᐱᑯ ᐯᔑᑲᐧᐣ ᑭᔭᐱᐨ 
ᐁᐱᒋ ᑭᒋᓀᐣᑕᒥᐦᐃᑯᐊᐧᐨ ᐃᒪ ᑲᑲᐯᔑᐊᐧᐨ ᐅᑕᔑᑫᐃᐧᓂᐊᐧᐠ. ᒥᑐᓂ ᐅᑭᒋᔭᐸᒋᑐᓇᐊᐧ ᐅᐁᐧ 
ᑲᐃᔑᐱᒥᓂᔕᐦᐃᑫᐊᐧᐨ ᐁᐅᐣᒋ ᐃᐧᒋᐦᐃᑯᐊᐧᐨ ᐊᓂᔑᓂᓂᐃᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᐃᒪ ᐃᓀᑫ 
ᐅᑐᐣᑕᑲᓀᓯᐃᐧᓂᐠ ᒥᓇ ᐱᑯ ᐁᔑᐱᒥᐊᓄᑭᒪᑲᓂᐠ ᑲᐃᔑᑲᓇᐊᐧᐸᒥᑕᐧ. ᐁᑲᐧ ᔕᑯᐨ, ᒥᔑᐣ ᐊᓂᔑᓂᓂᐃᐧ 
ᑌᐯᐧᑕᒧᐃᐧᓇᐣ, ᑐᑕᒧᐃᐧᓇᐣ ᒥᓇ ᐊᓂᑫᑭᑭᓄᐦᐊᒪᑫᐃᐧᓇᐣ ᑲᐃᐧᐣ ᒋᑭᐱᐅᐣᒋ ᓇᐦᐊᐸᐣᒋᑲᑌᑭᐣ ᐃᒪ 
ᐁᐧᒥᑎᑯᔑᐃᐧ ᐊᐊᐧᔑᔑᐃᐧᑭᒪᐃᐧᓂᐠ ᑲᐃᔑᐱᒧᒋᑲᑌᑭᐣ ᐅᓇᑯᓂᑫᐃᐧᓇᐣ ᒥᓇ ᐱᒥᓂᔕᐦᐃᑫᐃᐧᓇᐣ 
ᑫᐃᔑᐅᐱᑭᐦᐊᑲᓄᐨ ᐊᐊᐧᔑᐡ ᒥᓇ ᑫᔭᓂᔑ ᑲᐧᔭᑯᓭᐊᐧᐨ ᐊᐊᐧᔑᔕᐠ.	
  
	
  
ᐁᑲᐧ ᐅᑭᓇᓇᑲᒋᑐᓇᐊᐧ ᐊᓂᔑᓂᓂᐃᐧ ᐊᐊᐧᔑᔑᐃᐧ ᐊᓄᑭᑕᒪᑫᐃᐧᐣ, ᑲᔭᐱᑕᒪᑫᐊᐧᐨ ᐅᑭᐊᐸᒋᑐᓇᐊᐧ 
ᓇᓇᑲᒋᒋᑫᐃᐧᐣ ᒥᓯᐁᐧ ᒋᐅᐣᒋ ᓇᓇᑲᒋᒋᑲᑌᐠ ᑲᑭᐱᐃᓇᓄᑲᑌᐠ ᐊᐊᐧᔑᔑᐃᐧᑭᒪᐃᐧᐣ ᐅᑕᓄᑭᑕᒪᑫᐃᐧᐣ ᐅᒪ 
ᒥᓯᐁᐧ ᐅᐣᑌᕑᐃᔪ. ᐅᐁᐧ ᑲᑭᐅᓀᐣᑕᑲᐧᐠ ᒋᐱᒥᑭᑭᐊᐸᑕᐠ ᒥᓇ ᐱᑯ ᑯᑕᑭᔭᐣ ᑫᐅᐣᒋᐱᒥ ᐊᓱᓂᑫᒪᑲᑭᐣ 
ᑭᐃᔑᐸᑭᑎᓂᑲᑌᐊᐧᐣ ᐅᑕᐱᑕᒪᑫᐠ ᑲᑭᐅᓇᓯᓇᐦᐊᒧᐊᐧᐨ ᑫᐃᔑᓇᑲᐧᓂᐠ ᐅᑕᓄᑭᐃᐧᓂᐊᐧ, ᑲᐃᑯᑎᐯᐣᒋᑫᒪᑲᑭᐣ 
ᐊᓂᐣ ᐁᔑᐸᐸᑲᓂᓭᑭᐣ ᐊᐊᐧᔑᔑᐃᐧ ᐊᓄᑭᑕᒪᑫᐃᐧᐣ ᑲᑭᐃᔑᐅᓇᑌᐠ. ᐅᒪ ᐊᓄᑭᐃᐧᐣ ᒪᔭᑦ ᓂᔭᓇᐣ ᑫᑯᓇᐣ 
ᑲᑭᐃᔑᐅᓇᑌᐠ ᑕᑲᓇᐊᐧᐸᐣᒋᑲᑌᐊᐧᐣ:	
   	
   ᑲᐅᐣᒋᓂᑲᓂᐱᒧᒋᑲᑌᐠ ᑫᐃᔑᑲᐸᐃᐧᒪᑲᑭᐣ, ᐅᓇᑯᓂᑫᐃᐧᓀᓴᐣ, 
ᑫᐅᐣᒋᐸᐸᑲᓇᑌᑭᐣ, ᔓᓂᔭᐃᐧ ᑲᓇᐊᐧᐸᐣᒋᑫᐃᐧᐣ, ᒥᓇ ᑲᓇᐊᐧᐸᒥᑯᐃᐧᐣ ᒥᓇ ᑲᐃᔑᓇᑯᒋᑲᑌᐠ ᐊᓄᑭᐃᐧᐣ 
ᑫᐃᔑᑎᐸᐸᐣᒋᑲᑌᐠ. ᑲᐊᐱᑕᒪᑫᐊᐧᐨ ᐅᑭᐃᔑᐊᐧᐸᐣᑕᓇᐊᐧ ᐅᐣᑌᕑᐃᔪ ᐅᑭᒪᐅᓂᐠ ᐊᐊᐧᔑᔑᐃᐧᑭᒪᐃᐧᐣ ᑲᐃᐧᐣ 

ᐅᑐᐣᒋᔕᐳᐣᑲᓯᐣ ᐃᒪ ᑲᑭᐃᔑ ᑲᑫᐧᒋᐦᐊᑲᓄᐨ ᒋᑭᑎᐱᑐᑕᒧᑫᐧᐣ ᐅᑕᓄᑭᐃᐧᐣ ᑲᐊᓄᑭᑕᒪᐃᐧᐣᑕᐧ ᐊᓂᔑᓂᓂᐃᐧ 
ᐊᐊᐧᔑᔕᐠᐃᒪ ᓂᔭᓇᐣ ᓇᓇᑲᒋᐦᐃᑯᐃᐧᓇᐣ ᑲᑭᐅᐣᒋᑲᓇᐊᐧᐸᐣᒋᑲᑌᑭᐣ.	
  	
  	
  
	
  
ᒋᔭᓂᐊᓄᑲᑌᐠ ᐊᐊᐧᔑᔑᐃᐧ ᓇᑕᒪᑫᐃᐧᐣ ᑫᑭᐃᐧᒋᐦᐃᑯᐊᐧᐨ ᐊᓂᔑᓂᓂᐃᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ	
  
	
  
ᐊᓂᔑᓂᓂᐊᐧᐠ ᒥᓇ ᑲᓂᑲᓂᑕᒪᑯᐊᐧᐨ ᐃᔑᓇᑲᐧᓂᐸᐣ ᒋᑭᐃᐧᒋᑲᐸᐃᐧᑕᐃᐧᐣᑕᐸᐧᐣ ᐊᓂᐣ ᑲᐃᔑᓇᑕᐁᐧᐣᑕᒧᐊᐧᐨ 
ᒋᐃᔑ ᐃᐧᒋᐦᐃᒪᑲᓄᓂᐨ ᐅᑕᐊᐧᔑᔑᒥᐊᐧ ᒥᓇ ᐃᒪ ᐅᑕᔑᑫᐃᐧᓂᐊᐧᐠ ᑫᐃᓇᓄᑭᑕᒪᐃᐧᐣᑕᐧ. ᐁᑲᐧ ᒥᓇ ᐊᔑᐨ 
ᐅᐣᒋᑕᐱ ᐃᓯᓭᓂᐸᐣ ᒋᐊᐧᐃᐧᒋᐦᐃᑎᐊᐧᐨ ᑲᑭᓇ ᐃᒪ ᑲᐃᔑ ᐸᐸᒥᓯᐊᐧᐨ ᐊᓄᑭᑕᒪᑫᐃᐧᓂᐠ ᐃᒪ ᐊᐊᐧᔑᒣ 
ᑫᐅᒋᒥᓇᐧᔑᒋᑲᑌᐠ ᐊᐊᐧᔑᔑᐃᐧ ᐊᓄᑭᑕᒪᑫᐃᐧᐣ. ᑫᑯᓇᐣ ᑲᔦ ᑲᐃᔑᓇᑭᐡᑲᒧᐊᐧᐨ ᐊᓂᒥᓭᐃᐧᓇᐣ ᐃᒪ ᐯᔑᐠ 
ᐊᓄᑭᑕᒪᑫᐃᐧᓂᐠ, ᑭᔭᑦ ᓇᐣᑕ ᐊᓂᔑᓂᓂᐃᐧ ᐊᓄᑭᐃᐧᓂᐠ ᒥᓇ ᐁᐧᒥᑎᑯᔑᐃᐧ ᐊᐊᐧᔑᔑᐃᐧᑭᒪᐠ, 
ᓇᑕᐁᐧᐣᑕᑯᓯᐊᐧᐠ ᒋᐃᔑ ᒪᒪᐃᐧ ᐃᐧᒋᐦᐃᑎᐊᐧᐨ.	
  	
  
	
  
	
  
	
  
	
  
ᐅᒪ ᐯᐸᓄᐠ. ᑲᔭᐱᑕᒪᑫᐊᐧᐨ ᐅᑭ ᑭᑭᓇᐊᐧᓯᓇᑯᑐᐊᓇᐧ ᒥᔑᐣ ᑫᑯᓇᐣ ᑲᑌᐯᐧᑕᒪᐣᐠ ᑫᑭ ᑭᑕᐸᑕᑲᐧᐸᐣ ᐁᐧᑎ 
ᒋᑭᔭᓂ ᐊᔑᑎᓂᑲᑌᑲᐧᐸᐣ ᒥᓇ ᐃᒪ ᐊᓄᑭᐃᐧᓂᐠ. ᐁᑲᐧ ᓂᐊᐧᔦᐠ ᑭᐃᔑᐅᑲᐧᒋᑲᑌᐊᐧᐣ ᑲᐅᐣᒋ ᑭᑭᓄᐃᐧᓂᑯᐊᐧᐨ 
ᐅᑕᐱᑕᒪᑫᐠ ᒥᓯᐁᐧ ᑲᐅᐣᒋ ᑲᓇᐊᐧᐸᐣᑕᒧᐊᐧᐨ ᑫᐃᔑᓇᑲᐧᐠ ᒋᑲᐧᔭᑯᓭᐠ ᐊᐊᐧᔑᔑᐃᐧ ᓇᑕᒪᑫᐃᐧᐣ, ᐃᐁᐧ 
ᑲᑭᐃᓇᓯᓇᐦᐃᑲᑌᐠ ᓂᐢᑕᑦ ᑎᐸᒋᒧᐃᐧᓂᐠ:	
  
	
  

1. ᒋᑭᐁᐧ ᐅᐡᑭᒥᓇᐧᒋᑲᑌᑭᐣ ᐊᐊᐧᔑᔑᐃᐧᑭᒪᐃᐧ ᐊᓄᑭᐃᐧᓇᐣ ᒥᓇ ᑲᐃᔑᐱᒧᒋᑲᑌᐠ ᐊᓄᑭᑕᒪᑫᐃᐧᐣ;	
  
2. ᒋᐃᐧᐣᑕᒧᐊᐧᐨ ᑲᐃᐧᐃᔑᐊᐣᒋᑐᐊᐧᐨ ᔓᓂᔭᐃᐧ ᑫᐃᔑᐱᒥᐸᑭᑎᓂᐨ ᐃᒪ ᐊᐊᐧᔑᑫᑫᐃᐧ ᐊᓄᑭᑕᒪᑫᐃᐧᓂᐠ;	
  	
  
3. ᒋᐅᐡᑭᐅᓇᑌᐠ ᑫᐅᐣᒋ ᒥᓄᓭᐠ ᐸᐸᒥᓯᐃᐧᐣ ᒥᓇ ᑲᐃᔑᐱᒪᓄᑲᑌᐠ ᐊᓄᑭᑕᒪᑫᐃᐧᐣ;	
  ᐁᑲᐧ ᒥᓇ	
  
4. ᑫᐃᔑᒪᐡᑲᐃᐧᓇᑲᐧᐠ ᒥᓇ ᒋᒥᓄᐡᑲᒪᑲᐠ ᐊᓄᑭᑕᒪᑫᐃᐧᐣ.	
  

	
  
	
  
ᒋᑭᐁᐧ ᐅᐡᑭᒥᓇᐧᒋᑲᑌᑭᐣ ᐊᐊᐧᔑᔑᐃᐧᑭᒪᐃᐧ ᐊᓄᑭᐃᐧᓇᐣ ᒥᓇ ᑲᐃᔑᐱᒧᒋᑲᑌᐠ ᐊᓄᑭᑕᒪᑫᐃᐧᐣ	
  

	
  
ᑫᐃᔑᓇᑲᐧᐠ ᐊᓄᑲᑌᐠ ᐃᐧᑭᐁᐧ ᐅᐡᑭᒥᓇᐧᒋᑲᑌᑭᐣ ᐊᓄᑭᐃᐧᓇᐣ ᑕᑭᐊᔑᑎᓂᑲᑌᐊᐧᐣ ᐅᓄᐁᐧᓂᐊᐧᐣ ᐊᓄᑭᐃᐧᓇᐣ.	
  
	
  

1.	
   ᒋᐅᓇᒋᑲᑌᐠ ᐊᓂᐣ ᑫᐃᔑᑲᓇᐊᐧᐸᐣᒋᑲᑌᐠ ᐊᓄᑭᑕᒪᑫᐃᐧᐣ ᒥᓇ ᑫᐃᔑᓇᑲᐧᐠ ᐃᐧᒪᒪᐃᐧᓂᑲᑌᐠ 
ᐊᓂᔑᓂᓂᐃᐧ ᐊᐊᐧᔑᔑᐃᐧ ᓇᑕᒪᑫᐃᐧᐣ. 
	
  
2.	
  ᒋᓇᓇᐣᑕᐃᐧ ᓂᓯᑕᐃᐧᓂᑲᑌᑭᐣ ᒥᓇ ᒋᐊᓄᑲᑌᑭᐣ ᐊᒋᓇ ᑫᐊᐸᒋᑐᐊᐧᐨ ᑫᓂᑲᓀᑕᑯᒋᑲᑌᑭᐣ ᑫᐅᐣᒋ 
ᐊᓱᓂᑫᒪᑲᐠ ᒋᒥᓄᐡᑲᒪᑲᐠ ᒥᓇ ᒋᒥᓄᐡᑲᒪᑲᐠ ᐊᓄᑭᑕᒪᑫᐃᐧᐣ.	
   	
  
	
  
3.	
   ᐊᐊᐧᔑᒣ ᒋᐊᐸᒋᑐᐊᐧᐨ ᐊᓄᑭᐃᐧ ᓇᑯᒥᑐᐃᐧᓇᐣ ᑲᑭᐅᓇᑐᐊᐧᐸᐣ ᐅᑭᒪᐅᓂᐠ ᑲᐅᐣᒋᐱᒧᒋᑲᑌᑭᐣ 
ᐊᐊᐧᔑᔑᐃᐧᑭᒪᐃᐧᓇᐣ ᐁᑲᐧ ᒥᓇ ᐊᓂᔑᓂᓂᐃᐧ ᐊᐊᐧᔑᔑᐃᐧᑭᒪᐃᐧᐣ. 

	
  
	
  
ᒋᐊᐣᒋᒋᑲᑌᐠ ᔓᓂᔭ ᑲᐸᑭᑎᓂᐨ ᒋᐅᐣᒋ ᐊᓄᑲᑌᐠ ᐊᓂᔑᓂᓂᐃᐧ ᐊᐊᐧᔑᔑᐃᐧ ᓇᑕᒪᑫᐃᐧᐣ 
	
  
ᐊᐣᒋᒋᑲᑌᑭᐸᐣ ᔓᓂᔭ ᑲᐅᐣᒋᐸᑭᑎᓂᐨ ᓂᔕᐧᔦᐠ ᑕᑭᐃᓇᓄᑭᒪᐣ ᒐᐸᔑᐠ ᑲᔭᓂᒪᓯᓇᐦᐃᑲᑌ.  
	
  

4.	
   ᐃᒪ ᐸᑲᐣ ᒋᐅᐣᒋ ᒪᑕᓄᑲᑌᐠ ᑫᐃᔑᐊᓴᑲᓄᐨ ᔓᓂᔭᐣ ᒋᐃᔑᐊᐸᑎᓯᐨ ᒋᐅᐣᒋ ᐊᓄᑲᑌᑭᐣ 
ᐊᓂᔑᓂᓂᐃᐧ ᐊᐊᐧᔑᔑᐃᐧᑭᒪᐃᐧᓇᐣ. 

5.	
   ᑫᒋᓇᐨ ᐃᒪ ᐊᓂᔑᓂᓂᐃᐧ ᓂᑲᓂᑕᒪᑫᐃᐧᓇᐣ ᒥᓇ ᑕᔑᑫᐃᐧᓇᐣ ᒋᐅᐣᑎᓂᑫᑕᒪᐃᐧᐣᑕᐧ 
ᑲᐃᔑᓇᓄᑌᓭᐊᐧᐨ ᑫᐅᐣᒋ ᐱᒥᐊᓄᑭᐊᐧᐨ ᐸᐣᐟ ᐅᑕᓄᑭᑕᒪᑫᐠ ᒥᓇ ᑯᑕᑭᔭᐣ ᑲᓇᑕᐁᐧᐣᑕᑲᐧᑭᐣ 
ᐊᓄᑭᑕᒪᑫᐃᐧᓇᐣ ᒋᐅᐣᒋ ᐃᐧᒋᐦᐃᑯᐊᐧᐨ ᐊᓂᔑᓂᓂᐊᐧᐠ ᑲᐅᐣᒋ ᐱᒪᓄᑲᑕᒧᐊᐧᐨ ᐅᑕᐊᐧᔑᔑᐃᐧ 
ᓇᑕᒪᑫᐃᐧᓂᐊᐧ ᐃᒪ ᐅᑕᔑᑫᐃᐧᓂᐊᐧᐠ. 

	
  
	
  
ᒋᐅᐡᑭᐅᓇᑌᐠ ᑫᐅᐣᒋ ᒥᓄᓭᐠ ᐸᐸᒥᓯᐃᐧᐣ ᒥᓇ ᑲᐃᔑᐱᒪᓄᑲᑌᐠ ᐊᓄᑭᑕᒪᑫᐃᐧᐣ	
  
	
  
ᒋᒥᓇᐧᔑᒋᑲᑌᐠ ᐸᐸᒥᓯᐃᐧᐣ ᒥᓇ ᑲᐃᔑᐱᒪᓄᑲᑌᐠ ᑲᓂᑲᓂᐊᓄᑲᑌᐠ ᐊᓂᔑᓂᓂᐃᐧ ᐊᐊᐧᔑᔑᐃᐧ ᐊᓄᑭᑕᒪᑫᐃᐧᐣ 
ᒥᔑᓇᐧᔦᐠ ᑫᑯᓇᐣ ᓇᑕᐁᐧᐣᑕᑲᐧᓄᐣ ᒋᑐᒋᑲᑌᑭᐣ. 
	
  

6.	
   ᒋᑭᐁᐧ ᑲᓇᐊᐧᐸᐣᒋᑲᑌᑭᐣ ᐊᐊᐧᔑᔑᐃᐧ ᓇᑕᒪᑫᐃᐧ ᐅᓇᑯᓂᑫᐃᐧᓇᐣ, ᐅᓇᑯᓂᑫᐃᐧᓀᓴᐣ, 
ᑲᐃᔑᓇᑯᒋᑲᑌᐠ ᒥᓇ ᐱᒥᓂᔕᐦᐃᑫᐃᐧᓇᐣ ᒋᐅᐣᒋ ᓇᓇᑲᒋᒋᑲᑌᑭᐣ ᐊᐣᑎ ᐁᑲ ᑫᑭᐃᔑ ᐱᒣᐣᒋᑲᑌᑭᐸᐣ 
ᓇᐣᑕ ᒥᓇ ᒋᑭᐃᔑᒪᒥᓇᐧᒋᑲᑌᑭᐸᐣ ᓇᐊᐧᐨ ᑫᑭᐅᐣᒋ ᒥᓄᓭᓂᑭᐣ ᐅᑕᓄᑭᑕᒪᑯᐃᐧᓂᐊᐧ ᐊᓂᔑᓂᓂᐃᐧ 
ᐊᐊᐧᔑᔕᐠ ᒥᓇ ᑎᐯᐣᒋᑫᐃᐧᓇᐣ ᐃᒪ ᐅᑕᔑᑫᐃᐧᓂᐊᐧᐠ. 
	
  
7.	
   ᒋᒥᓇᐧᒋᑲᑌᑭᐣ ᐅᐣᑌᕑᐃᔪ ᐅᑭᒪᐅᐣ ᒥᓇ ᐊᓂᔑᓂᓂᐃᐧ ᓂᑲᓂᑕᒪᑫᐠ ᑲᐃᔑᐸᑯᓭᐣᑕᒧᐊᐧᐨ ᒥᓇ 
ᑲᐃᓇᑯᓇᐊᐧᐨ ᑲᐃᔑᐸᐱᑭᓴᓄᑲᑌᑭᐣ ᐊᓂᔑᓂᓂᐃᐧ ᐊᓄᑭᑕᒪᑫᐃᐧᓇᐣ.   
	
  
8.	
   ᒋᐸᔭᑌ ᓂᓯᑕᐃᐧᓇᑯᒋᑲᑌᐠ ᐊᓂᐣ ᒪᔭᑦ ᐁᔑᐸᐸᒥᓯᒪᑲᐠ ᐊᓂᔑᓂᓂᐃᐧ ᐊᓄᑭᑕᒪᑫᐃᐧᓇᐣ ᐊᔑᐨ 
ᒥᓇ ᐁᑲᐧ ᑲᔦ ᐊᐊᐧᔑᔑᐃᐧ ᓇᑕᒪᑫᐃᐧᓇᐣ ᐃᒪ ᐅᑭᒪᐅᐣ ᑲᐅᐣᒋ ᓂᑲᓂᐡᑲᐠ ᐊᐊᐧᔑᔕᐠ ᒥᓇ 
ᐅᐡᑲᑎᓴᐠ ᐅᑕᓄᑭᑕᒪᑯᐃᐧᓂᐊᐧ. 
	
  
9.	
  ᒋᐅᓇᒋᑲᑌᐠ ᑫᔭᐸᑕᐠ ᐊᓂᐣ ᑫᔭᓂᔑᒥᓇᐧᔑᓂᐠ ᐅᑕᓄᑭᑕᒪᑫᐃᐧᓂᐊᐧ ᑲᑭᓇ ᐊᐊᐧᔑᔑᐃᐧᑭᒪᐃᐧᓇᐣ 
ᑲᐊᓄᑭᑕᒪᐊᐧᐊᐧᐨ ᐊᓂᔑᓂᓂᐃᐧ ᐊᐊᐧᔑᔕᐠ ᑲᐊᔑᑎᓇᒧᐊᐧᐨ ᐊᓂᐣ ᑫᔭᓂᔑᐱᒥᐃᐧᒋᐦᐃᑯᐊᐧᐨ ᒥᓇ 
ᐊᓄᑭᐃᐧᐣ ᑲᐃᔑᐱᒧᒋᑲᑌᐠ ᑲᐅᐣᒋ ᓂᓯᑕᐃᐧᓂᑲᑌᐠ ᒥᓇ ᐱᑯ ᑯᑕᑭᔭᐣ ᑲᐊᐸᑕᑭᐣ ᑐᑲᐣ ᑲᐅᐣᒋ 
ᓇᓇᑲᑕᐊᐧᐸᐣᒋᑲᑫᓇᓄᐊᐧᐠ ᒥᓇ ᑲᑭᐁᐧ ᓇᓇᑲᒋᒋᑲᑫᓇᓂᐊᐧᐠ. 	
  	
  

	
  
ᑫᐃᔑᒪᐡᑲᐃᐧᓇᑲᐧᐠ ᒥᓇ ᒋᒥᓄᐡᑲᒪᑲᐠ ᐊᓄᑭᑕᒪᑫᐃᐧᐣ	
  
 
ᑲᑭᐃᔑᒥᑭᑫᐊᐧᐨ ᒣᑲᐧᐨ ᑲᐃᔑᓇᑲᐧᐠ ᐊᓄᑭᐃᐧᐣ ᐅᑯᐁᐧᓂᐊᐧᐠ ᐅᑕᐱᑕᒪᑫᐠ ᐅᑭᐅᓇᑐᓇᐊᐧ ᓂᔭᓇᐣ ᑫᑯᓇᐣ 
ᑫᑭᐊᐸᑕᑲᐧᐸᐣ ᒋᓂᑲᓀᐣᑕᑯᒋᑲᑌᑭᐣ ᐃᒪ ᐊᓄᑭᑕᒪᑫᐃᐧ ᐱᒧᒋᑫᐃᐧᓂᐠ ᒋᐃᔑᐊᐸᑕᑭᐣ. 
	
  

10.	
   ᒋᐅᓇᒋᑲᑌᐠ ᐊᐧᑯᒪᑲᓇᐠ ᒋᐊᐸᒋᐦᐃᐣᑕᐧ ᒋᑲᓇᐁᐧᓂᒪᐊᐧᓱᑕᒪᑫᐊᐧᐨ ᐊᒋᓇ ᑲᐅᑕᐱᓂᑕᐧ 
ᐊᓂᔑᓂᓂᐃᐧ ᐊᐊᐧᔑᔕᐠ, ᓇᐣᑕ ᐊᐊᐧᔑᔑᐃᐧᑭᒪᐃᐧᓂᐠ ᑲᐱᐣᑎᑫᓭᐊᐧᐨ ᐃᒪ ᐁᑕ ᐅᐁᐧ ᒋᐃᔑᐊᐸᑕᐠ.  
	
  
11.	
  ᐊᐊᐧᔑᒣ ᒋᔭᐸᑕᐠ ᑲᑭᐃᔑ ᓇᑯᒥᑐᐊᐧᐨ ᐊᐊᐧᔑᔑᐃᐧᑭᒪᐃᐧᐣ ᒥᓇ ᐊᓂᔑᓂᓂᐃᐧ ᑕᔑᑫᐃᐧᓇᐣ ᐁᑲᐧ 
ᒥᓇ ᑲᐅᐣᒋ ᐊᓄᑭᑕᒪᑯᐊᐧᐨ. 
	
  
12.	
   ᒋᓂᓯᑕᐃᐧᓂᑲᑌᑭᐣ ᐁᐧᐡᑲᐨ ᑲᑭᐱᑐᑕᐠ ᐊᓂᔑᓂᓂ ᐅᑐᐱᑭᐦᐊᐊᐧᓱᐃᐧᐣ ᒥᓇ ᑯᑕᑭᔭᐣ 
ᐅᑕᓂᔑᓂᓂᐃᐧ ᑐᑕᒧᐃᐧᓇᐣ ᒥᓇ ᐅᒪᒪᐃᐧᐡᑲᐃᐧᓂᐊᐧ ᐊᓂᐡ ᒥᐦᐃᒪ ᑲᔦ ᐁᐅᐣᒋ ᐃᐧᒋᐦᐃᐣᑕᐧ 
ᐊᓂᔑᓂᓂᐃᐧ ᐊᐊᐧᔑᔕᐠ. 
	
  
13.	
  ᑲᐊᓂᔑᓂᓂᐃᐧ ᐊᐊᐧᔑᔑᐃᐧ ᐊᓄᑭᑕᒪᑫᐊᐧᐨ ᐅᑭᐅᓇᓯᓇᐦᐊᓇᐊᐧ ᐊᓂᐣ ᑫᐃᔑᓇᑲᐧᐠ ᐊᐊᐧᔑᔑᐃᐧ 
ᐊᓄᑭᑕᒪᑫᐃᐧᐣ ᐅᑯᐁᐧᓂᐊᐧᐠ. 

14.	
  ᑲᐊᓂᔑᓂᓂᐃᐧ ᐊᐊᐧᔑᔑᐃᐧ ᐊᓄᑭᑕᒪᑫᐊᐧᐨ ᐅᑭᐅᓇᑐᓇᐊᐧ, ᑲᑭᓇᑭᐡᑲᑐᐊᐧᐸᐣ ᒪᐊᐧᒋᐦᐃᑐᐃᐧᓂᐠ 
ᑲᑭᐅᐣᒋ ᐃᐧᐣᑕᒪᑐᐊᐧᐨ ᐅᑎᓀᐣᑕᒧᐃᐧᓂᐊᐧ ᒥᓇ ᑲᐃᔑᐱᒧᑐᐊᐧᐨ ᐅᑕᓄᑭᐃᐧᓂᐊᐧ. 

	
  
*	
  *	
  *	
  

ᒥᔑᐣ ᐃᓯᓭᐃᐧᓇᐣ ᑲᐅᐣᒋᒧᑭᓭᑭᐣ ᐃᒪ ᐊᐊᐧᔑᔑᐃᐧ ᓇᑕᒪᑫᐃᐧᓂᐠ ᐅᐣᒋᒪᑲᓄᐣ ᑲᒪᐣᑫᑕᑲᐧᑭᐣ ᐊᓂᒥᓭᐃᐧᓇᐣ 
ᑐᑲᐣ ᑭᑎᒪᑭᓭᐃᐧᐣ, ᒪᐡᑭᑭᐃᐧ ᐸᒥᐦᐃᑯᐃᐧᐣ, ᔓᓂᔭᑫᑕᒪᓱᐃᐧᐣ, ᐃᐡᑯᓄᐃᐧᐣ, ᐊᓂᔑᓂᓂᐊᐧᑎᓯᐃᐧᐣ ᒥᓇ ᑎᐱᓇᐁᐧ 
ᐱᒧᓂᑎᓱᐃᐧᐣ. ᐊᓇᐃᐧᐣ ᐃᓯᓭᐸᐣ ᒋᑭᑲᐡᑭᒋᑲᑌᐠ ᒋᒪᒥᓇᐧᒋᑲᑌᐠ ᑲᐃᔑᐱᒧᒋᑲᑌᐠ ᐊᐊᐧᔑᔑᐃᐧ ᐊᓄᑭᑕᒪᑫᐃᐧᐣ 
ᑫᑭᐅᐣᒋ ᐃᐧᒪᐡᑲᒧᐊᐧᐸᐣ ᐅᓄᐁᐧᓂᐊᐧᐣ ᑲᐅᐣᒋ ᐊᓂᒥᓭᐦᐃᑯᐊᐧᐨ, ᓇᑕᐁᐧᐣᑕᑲᐧᐣ ᑭᔭᐱᐨ ᐁᐧᑎ ᐊᐊᐧᔑᒣ ᒋᑭᑲᑫᐧ 
ᐊᐣᒋᒋᑲᑌᐸᑲᐧᐣ ᑫᑯᓇᐣ. ᐅᑭᒪᐅᓇᐣ, ᐊᓂᔑᓂᓂᑲᐠ ᒥᓇ ᐁᐧᒥᑎᑯᔑᑲᐠ, ᒥᓇ ᑯᑕᑭᔭᐣ ᑲᐅᐣᒋ ᓂᑲᓂᐡᒪᑲᑫᒪᑲᑭᐣ 
ᓇᑕᐁᐧᐣᑕᑲᐧᓄᐣ ᒋᐃᔑᐱᒥ ᑭᒋᐊᓄᑲᑕᒧᐊᐧᐨ ᒋᑲᑫᐧᒪᒥᓇᐧᑐᐊᐧᐨ ᒪᐊᐧᐨ ᑲᐃᔑᐊᓂᒥᓭᑭᐣ ᑫᑯᓇᐣ. ᐅᐁᐧ 
ᑲᐃᔑᓇᑕᐁᐧᐣᑕᑲᐧᐠ ᒋᑲᑫᐧᑐᑭᓂᑲᑌᑭᐣ ᐅᓄᐁᐧᓂᐊᐧᐣ ᐊᓂᒥᓭᐃᐧᓇᐣ ᐁᑲ ᑕᐡ ᐃᐧᐣ ᔕᑯᐨ ᒋᐃᑭᑐᓇᓄᐊᐧᐠ 
ᐁᔭᓇᑲᑫᐧ ᐊᓄᑲᒋᑲᑌᐠ ᑫᐃᔑᒥᓄᓭᐠ ᐊᓂᔑᓂᓂᐃᐧ ᐊᐊᐧᔑᔑᐃᐧ ᐊᓄᑭᑕᒪᑫᐃᐧᐣ ᐁᑲᐧ ᐁᑲ ᓇᐣᑕ 
ᐁᑲᑫᐧᑐᒋᑲᑌᐠ.  	
  	
  	
  	
  	
  
	
  
ᓇᐣᑕᐁᐧᑕᑯᓯᐊᐧᐠ ᑲᑭᓇ ᐅᒪ ᑲᐅᐣᒋᐸᐸᒥᓯᐊᐧᐨ ᒋᐅᐣᒋ ᐃᐧᒋᐦᐃᑎᐊᐧᐨ ᒋᐅᓇᑐᐊᐧᐨ ᐊᓂᐣ ᐊᐊᐧᔑᒣ ᑫᑭᐅᐣᒋ 
ᐃᐧᒋᐦᐃᑯᐊᐧᐸᐣ ᐊᓂᔑᓂᓂᐃᐧ ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᐅᑕᓄᑭᑕᒪᑯᐃᐧᓂᐊᐧ ᐁᑲ ᒥᓇᐊᐧ ᒋᓇᐱᓭᐠ ᐅᑕᓇᐠ 
ᑲᑭᐱᐃᔑ ᐊᐧᓂᑐᑕᐃᐧᐣᑕᐧ. ᐃᐁᐧ ᒪᐊᐧᐨ ᐃᔑᑭᒋᓀᐣᑕᑲᐧᐣ, ᐁᐃᔑᓇᑕᐁᐧᐣᑕᑲᐧᐠ ᑲᑭᐱᐃᔑᒪᐡᑲᐊᐧᑎᓯᐊᐧᐨ 
ᐊᓂᔑᓂᓂᐊᐧᐠ ᒥᓇ ᑲᑭᐃᔑ ᐸᑭᑎᓂᑎᓱᓇᓂᐊᐧᐠ ᒋᐃᐧᒋᑲᐸᐃᐧᑕᐃᐧᐣᑕᐧ ᐊᓂᔑᓂᓂᐊᐧᐠ ᒋᔭᓂᑲᐡᑭᑕᒪᓱᐊᐧᐨ 
ᑲᐃᔑᑭᑫᐣᑕᒧᐊᐧᐨ ᐊᓂᐣ ᑲᐃᐧᐃᔑᑲᓇᐁᐧᓂᒪᐊᐧᐨ ᐅᑕᐊᐧᔑᔑᒥᐊᐧᐣ ᐃᒪ ᐅᑕᔑᑫᐃᐧᓂᐊᐧᐠ.  


